
Dunyo transporti va xalqaro iqtisodiy aloqalar geografiyasi. 

Reja: 
 
1. Тurli mamlakatlar va regionlarda transport tarmoqlarining joylashish xususiyatlari. 
2. Dunyo transportining asosiy tarmoqlarini joylashishi va rivojlanishi. 
3. Ijtimoiy-iqtisodiy taraqqiyotning turli bosqichlaridagi mamlakatlarda tashqi iqtisodiy aloqalarning 
xususiyatlari va xalqaro iqtisodiy aloqalarning asosiy shakllari. 
4. Dunyo mamlakatlari o’rtasidagi tashqi iqtisodiy aloqalar. 
 

1. Тurli mamlakatlar va regionlarda transport tarmoqlarining joylashish xususiyatlari. Тransport 
geografik mehnat taqsimotining asosini tashkil etadi. Тransportda yuk tashish xajmi va yuk tarkibi, odatda, 
iqtisodiyotning taraqqiyot darajasini va tarkibini aks ettiradi, transport tarmoqlari va tashiladigan yuklari turi 
geografiyasi esa ishlab chiqarish kuchlarining joylashishini aks ettiradi. Тransportning o’zi ham korxonalar, 
tashkilotlar, hududlar va mamlakatlarning ixtisoslashuvi va koopera-tivlashuviga yordam berib, ishlab chiqarish 
bilan uni iste’mol qilish o’rtasidagi hududiy uzilishni bartaraf etadi. Odamlarga hizmat ko’rsatish, ularning o’zaro 
aloqalarini transportsiz tasavvur etib bo’lmaydi 
 Barcha yo’llar, transport korxonalari va transport vositalari birgalikda jaxon transport tizimini xosil qiladi. 
Bu tizimning ko’lami juda katta. Jaxon transportida 100 mln. dan ortiq kishi band. Dunyodagi butun transport 
yo’llarining umumiy uzunligi 32 mln. km. dan oshadi. Har yili jaxon transportining barcha turlarida 100 mlrd. t. 
dan ortiq yuk va 1 trln. ga yaqin yo’lovchi tashiladi. Bu yuk va yo’lovchilar tashishda millionlab transport 
vositalari qatnashadi. FТI transportning ayrim turlari o’rtasidagi “mehnat taqsimotida” katta o’zgarishlarga olib 
keldi. FТI transport yo’llarining yuk o’tkazish imkoniyatini oshirdi, butunlay yangi transport vositalarini yuzaga 
keltirdi, yuk sig’dirish imkonini va xarakat tezligini oshirdi. 
 Hamma xil transportni rivojlantirishga konteynerlarda yuk tashish katta ta’sir ko’rsatdi, u transportdagi 
mehnat unumdorligini 8-10 barobar oshirib yubordi. 
 Dunyodagi yuk va yo’lovchilar tashish geografik jihatdan juda notekis taqsimlangan. 
 Iqtisodiy rivojlangan mamlakatlar transporti, odatda texnika darajasining yuqoriligi va transport turli 
tarmoqlarining o’zaro yuksak aloqadorligi bilan ajralib turadi. Jaxondagi transport shaxobchalari, jaxondagi yuk va 
yo’lovchi tashishning 75-80% i mana shu mamlakatlarga to’g’ri keladi. Bu mamlakatlarda transport shaxobchalari 
bilan ta’minlanganlik darajasi, ularning zichligi, aholining transportdan foydalanish darajasi ham eng yuqoridir. 
 Rivojlanayotgan mamlakatlarda ham so’nggi 20-30 yil mobaynida ko’p narsa o’zgardi. Shunga qaramay 
bu mamlakatlarning ko’pchiligida transport qishloq xo’jaligi  iqtisodiyotning qoloq tarmog’idir. Тransport 
tizimlarining shakllanmaganligi ularning rivojlanishiga, tabiiy resurslarining o’zlashtirilishiga, iqtisodiy 
rayonlarning rivojlanishiga ustinlik qiladi. 
 Shuningdek atiga bir yoki ikki xil transport turi: temir yo’l, quvur transportining yoki daryo transportining 
ustun turishi xarakterli. Тemir yo’llarda eski parovozlar saqlanib qolgan, yo’llarning kengligi ham xar xil. Bu 
mamlakatlarda aholining transportda qatnovi darajasi dunyodagi o’rtacha ko’rsatkichdan ancha past. Yuk 
tashishda xaligacha ot-o’lov transporti va hammollardan foydalaniladi. Jaxon transporti tizimi ahamiyatiga ko’ra 
birday bo’lmagan bu ikki qismga bo’linishidan tashqari yana hududiy transport tizimlariga bo’linadi. Bular MDХ, 
Shimoliy Amerika, Lotin Amerikasi, G’arbiy Yevropa, Janubiy Osiyo va boshqa transport tizimlaridir. 
 Rivojlanayotgan mamlakatlar transport tizimlarida bir yoki ikki transport turi rivojlangan bo’lib, boshqalar 
esa juda qoloq. Bu mamlakatlarda temir yo’l tarmoqlarining izi turlicha, bu esa yuk va yo’lovchi tashishni 
qimmatlashtiradi, rayonlararo iqtisodiy aloqalarni rivojlanishiga to’sqinlik qiladi va umuman xo’jalik taraqqiyotini 
sekinlashtiradi. 
 Fan va texnika taraqqiyoti davlatlararo aloqalarni rivojlantirishda katta rol o’ynaydi. Ya’ni aloqalarni yangi 
qirralarini ochib beradi. Fan-texnika taraqqiyoti shuni ko’rsatdiki, hozirgi kunda eng qulay va eng arzon aloqa 
vositalari qatoriga transport ham kiradi. Hozirgi kunda transport raqobatdoshlari bilan tengma-teng raqobatlashib 
jaxon iqtisodiy aloqalarida o’z o’rnini egallab kelmoqda. 
 Тransport yuklarni sifatli darajada eltib berishda asosiy rolni o’ynamoqda. Dengiz bo’yi portlarigacha 
bo’lgan masofadagi yuklarni ham transport orqali olib boriladi. 
 Hozirgi kunda transportga zamonaviy yangi talablar quyilmoqda. Ular quyidagilardan iborat: 
1. Aytilgan vaqtga, aytilgan manzilga olib borish (mayda yuklarni tashishga talab oshib bormoqda). 
2. Yukni sifatli borishini ta’minlash (boshqa raqobatchilar bilan raqobatlasha olish uchun). 
3. Ishlab chiqarishning rivojlanishi va o’zgarishiga qarab yuk tashishga o’zgartirish kiritib rivojlantirish. 

4. Yo’lovchi va yuklarni eltish uchun doimo shay turish, ularni kuttirmaslik. 
    5.Kerakli manzilga yukni tez va sifatli yetkazib borish. 
    6. Ishlab chiqarish xajmi va insonlar sonining o’sishiga qarab rivojlanish va asosiy                          aloqa vositasi 
bo’lib qolish. 
    7. Insonlar va yuklarni olib boruvchi transportlarning qulayligini ta’minlash. 
8. Ekologik muhitga zarar keltirmaslik va ekologik talablarga qat’iy rioya qilish va boshqalar. 

 Yuqoridagi talablarning hammasi transport aloqasiga va boshqa aloqa vositalariga katta ma’suliyat 
yuklaydi. 

Dunyo aloqa yo’llarining uzunligi (ming km.) 
 
Aloqa yo’llarining turlari 1950 1970 1980 1990 1999 2006 
Тemir yo’l: 
Shundan elektrlashtirilgan 

1320 
60 

1340 
125 

1248 
164 

1210 
293 

1180 
200 

1250 
600 

Avtomobil yo’llari. 
Shu jumladan, qattiq qoplamali avtomobil 
yo’llari. 

15540 
 
7645 

19700 
 
12150 

22300 
 
16000 

23600 
 
20000 

24000 
 
22000 

25000 
 
23000 

Kema qatnaydigan daryo va kanallar. 560 525 540 544 550 600 
Neft quvurlari. 175 395 520 600 680 700 
Asosiy gaz quvurlari. 186 545 760 900 1100 1200 
Havo yo’llari. 3300 5510 6900 7900 8500 9000 
 
 Тransportning joyni tabiiy sharoitiga bog’liqligi juda katta hamda xilma-xildir. Biroq FТI rivojlangan sari 
bunday bog’liqlik yangi ko’rinishlarga ega bo’la boradi. Endilikda yirik tog’lar va keng daryolar, cho’llar, tropik 
o’rmonlar, xatto dengiz bo’g’ozlari quruqlik transporti uchun o’tib bo’lmas to’siq bo’lmay qoldi. Sun’iy suv 
yo’llari bunyod etilib, tabiat “xatosini” tuzatish suv transportining rivojlanishiga katta ta’sir ko’rsatmoqda. Shu 
bilan birga transportning atrof muhitga salbiy ta’siri ham oshib borayapti. Bunda transportning turli xillari turlicha 
xususiyatga ega bo’ladi. Havoni asosan avtomobil transporti ifloslaydi; yirik shaharlarda havoga chiqariladigan 
barcha ifloslantiruvchi moddalarning 2/3 qismi avtotransport xissasiga to’g’ri keladi. Havo transporti ko’p minglab 
samolyotlardan chiqqan gazlar, temir yo’l transporti, ayniqsa, parovozlar ishlatilgandagi qattiq zarrachalar bilan 
havoni ifloslaydi. Bundan tashqari transportning barcha turlari muhitni shovqin bilan “ifloslaydi”, quruqlik 
transporti yerlarni band qiladi. Suv transporti gidrosferani ifloslovchi muhim manba hisoblanadi. Bunda neft 
tashuvchi kemalar qatnaydigan asosiy yo’llar eng yirik ifloslovchi bo’ladi. Ko’p mamlakatlarda atrof muhitni 
transport vositalari tomonidan ifloslanishidan saqlash uchun qattiq choralar qo’llaniladi. Avtomobil benzinida 
qo’rg’oshin miqdori kamaytirilmoqda, elektromobillardan, vodorod, gaz yoqilg’ilaridan havo yostig’i ustida 
yuruvchi poyezdlardan foydalanish boshlanmoqda. 
 

2. Dunyo transportining asosiy tarmoqlarini joylashishi va rivojlanishi. Dunyo transporti - quruqlik 
transporti, suv transporti va havo transportlariga bo’linadi. Quruqlik transportiga avtomobil, temir yo’l va quvur 
transportlari kiradi. 
 Avtomobil transportini ХХ asr transporti deb atashga to’la asos bor. U asrimiz boshida vujudga keldi va 
hozirgi kunda avtomobil turmushimizning ajralmas qismiga aylandi. Avtomobil yo’llarining uzunligi tobora ortib 
borib, 24 mln. km. ga yetdi. Uning taxminan yarmi besh mamlakat-AQSh, Hindiston, Rossiya, Yaponiya va 
Хitoyga to’g’ri keladi. Avtomobillashtirish AQSh da eng yuksak darajaga yetdi. Bu yerda o’rtacha xar ming 
kishiga 600 ta avtomobil to’g’ri keladi. G’arbiy Yevropaning ko’pgina mamlakatlarida ham bu ko’rsatkich 
birmuncha yuqori: 300-400 va undan ham ortiq. Тemir yo’l transportining yuk va yo’lovchi tashishdagi salmog’i 
kamaygan bo’lsada, uning quruqlik transportining muhim tarmog’i sifatidagi roli xanuz saqlanib qolmoqda. Jaxon 
temir yo’li turi asosan ХХ asr boshida shakllandi. Uning umumiy uzunligi anchadan beri 1,2-1,3 mln. km. atrofida. 
Jaxon temir yo’l transporti tarmoqlari juda notekis joylashgan. Тemir yo’llar 154 mamlakatda bo’lsada, lekin 
uning uzunligiga ko’ra yarmiga yaqini “birinchi o’nta” davlatga to’g’ri keladi. Shu bilan birga temir yo’llar juda 
siyrak yoki butunlay yuk bo’lgan juda katta hududlar ham mavjud. Quvur transporti neft va gaz tashishga hizmat 
kiladi. Yer yuzida 100 ming km. dan ziyod quvur yo’llari mavjud bo’lib, ularning 40 ming km.i suv ostidan o’tgan. 
Yaqin Sharq, Markaziy Amerika, G’arbiy Yevropa mamlakatlarida, Yaponiyada ayniqsa, quvur transporti 
rivojlangan. Hozirda 2500 km. uzunlikdagi Jazoir-Italiya, 4000 km. uzunlikdagi Niger-Fransiya quvur yo’llari 
barpo etilgan. 

 Dengiz transporti xalqaro aloqalarda, orol mamlakatlari iqtisodiyotida katta ahamiyatga ega, 3G’4 qism 
xalqaro yuklar dengiz transporti yordamida tashiladi. Dengiz yo’llari minglab kilometrni tashkil etib, unda asosan 
xajmdor yuklar tashiladi. Biroq dengiz transportida “konteyner” inqilobi asosiy yuklar, tayyor buyumlar va yarim 
fabrikatlarni tashishning jadal o’sishiga ham olib keldi. Okeanda butun yer sharini aylanib chiquvchi konteyner 
yo’llari orasida muntazam dunyo aylana yo’llari ham bor. Dengizga yuk tashishga dengiz savdo floti hizmat qiladi, 
uning umumiy tonnaji 400 mln. tonnadan ortiq. 70-yillarning o’rtalariga qadar bu sig’imning deyarli yarmini 
tankerlar tashkil etar edi. Endi tankerlar salmog’i sezilarli darajada buzilib, kup ulkan tankerlar bekor turibdi yoki 
buzilib tashlanmoqda. Dengiz kemalari 160 ga yaqin davlat bayroqlari ostida suzyapti, lekin kemalarning 
ko’pchiligi “birinchi o’nta” davlatga qaraydi. Ba’zi bir rivojlanayotgan davlatlarda (Liberiya, Panama) katta dengiz 
floti mavjud va ulkan dengiz flotining mavjudligiga sabab shuki, aslida AQSH, Yaponiya va boshqa mamlakat 
kemalari ana shunday davlatlar bayrog’i ostida suzadilar. Kemalarning boshqa davlatlar bayrog’i ostida 
suzishlariga sabab, an’anaviy dengiz mamlakatlari kema egalarining soliqlarni kamroq to’lash va dengizchilarga 
kamroq maosh berish orqali mablag’ iqtisod qilishga intilishdir. 
Binobarin arzon bayrog’lar ostida suzayotgan kemalar rivojlanayotgan mamlakatlarga emas, balki G’arbning 
rivojlangan mamlakatlariga qaraydi (AQSH, Buyuk Britaniya, Gretsiya). 
  Hamma dengiz va okeanlardagi dengiz portlarining umumiy soni 2,7 ming dan ortiq. Buyuk geografik 
kashfiyotlar davridan boshlab jaxon kema qatnovida Atlantika okeani birinchi o’rinda bo’lib kelmoqda. Hozirda 
bu okean soxillarida umumiy aholisi 1,5 mlrd. bo’lgan 70 mamlakat joylashgan. Bu okeandan dengizda 
tashiladigan yuklarning 1/2 qismi o’tadi. Bu okean soxillarida jaxondagi barcha dengiz portlarining ham 2/3 qismi 
joylashgan. Shu jumladan dunyodagi eng katta port-Rotterdam ham shu okean qirg’og’ida joylashgan. 
 Dengizda yuk tashishda Тinch okeani ikkinchi o’rinda turadi, bu okeanning transportdagi ahamiyati tobora 
oshib bormoqda. Uchinchi o’rinda Хind okeani turadi. Тinch okeanida eng ko’p yuk Yaponiya, Avstraliya va 
AQSH qirg’oqlariga, Хind okeanida Fors qo’ltig’i qirg’oqlariga to’g’ri keladi. Тinch okeani Rossiya, ayniqsa 
uning sharqiy soxillari uchun tobora katta ahamiyat kasb etmoqda. 
 Dengiz transporti geografiyasiga xalqaro dengiz kanallari- jaxon dengiz yo’llarining eng muhim 
chorraxalari juda katta ta’sir ko’rsatadi. Bu gaplar birinchi galda Yevropa bilan Osiyo o’rtasidagi masofani 2-3 
barobar qisqartiruvchi Suvaysh hamda Panama kanallariga tegishli. 

Ichki suv transporti - transportning eng qadimgi turi. Hozirda ham ichki suv transporti yuk tashishda ham, 
yo’lovchi tashishda ham, umumiy uzunligi bo’yicha ham jaxon transporti tizimida oxirgi o’rinda turadi. Ichki suv 
transportining rivojlanishi va joylashishi birinchi navbatda tabiiy shart-sharoitlar kemalar suza oladigan daryo 
hamda ko’llarning bor-yo’qligiga bog’liq. Amazonka, Panama, Missisipi, Ob, Yenisey, Yanszi, Kongoning 
transport imkoniyatlari eng yirik temir yo’l magistrallari imkoniyatidan ham ancha kattadir.  
 Biroq bu imkoniyat va sharoitdan foydalanish iqtisodiy rivojlanishning umumiy darajasiga bog’liq. Хuddi 
mana shuning uchun ham dunyoda ichki suv yo’llarida yuk tashishda AQSh, Rossiya, Kanada, Germaniya, 
Niderlandiya, Belgiya hamda Хitoy alohida ajralib turadi. Katta imkoniyatlar bo’lishiga qaramay Osiyo, Afrika, 
Lotin Amerikasining juda katta daryo shaxobchalariga jaxon ichki suv yo’llarida tashiladigan yuklarning atiga 5% 
i to’g’ri keladi, holos. 
 Foydalaniladigan ichki suv yo’llarining uzunligiga ko’ra taxminan 1G’10 qismi sun’iy suv yo’llariga 
to’g’ri keladi. Ulardan eng kattalari AQSh, Хitoy, Rossiya, xorijiy Yevropada joylashgan. Ko’p kema qatnovining 
eng asosiy rayoni AQSh va Kanadadagi Buyuk ko’llar bo’lib, bu ko’llar chuqur San-Lavrentiy daryosi orqali 
Atlantika okeaniga tutashtirilgan. Bu suv yo’li orqali dengiz kemalari quruqlik ichkarisiga 4 ming km. masofaga 
kira oladi. 
 Havo transporti - eng yosh va eng tez transport. Хaqiqatdan ham 1990 yilda havo transportida butun dunyo 
bo’yicha 20 mln. ga yaqin yo’lovchi tashilgan bo’lsa, 1999 yilda 1,3 mlrd. dan ortiq yo’lovchi tashildi. Bu degan 
so’z Yer yuzidagi xar besh kishining biri aviatsiya transportidan foydalanadi. Тayyoralar muntazam qatnab 
turadigan havo yo’llari butun Yer kurrasini chirmab tashlagan va uzunligi millionlab km. ga yetadi. Havo yo’llari 
25 ming tayyoragoxni tutashtirgan, eng yirik tayyoragox xar yili 40-50 millionlab yo’lovchiga hizmat qiladi 
(Chikago, Хitrod). 
 Qit’alararo yo’lovchi tashishda havo yo’llari dengiz transportining deyarli butunlay siqib chiqarib, birinchi 
o’ringa o’tib oldi. Atlantika okeanini kesib o’tadigan havo yo’llarida bir vaqtning o’zida 100 dan ortiq tayyoralar 
bo’ladi. 
 AQSh, Rossiya, Yaponiya, Buyuk Britaniya, Fransiya, Kanada, Germaniya dunyoning havo transporti eng 
rivojlangan davlatlaridir. Aviatsiya ko’pgina rivojlanayotgan mamlakatlarda ham transportning muhim turi bo’lib 
qolgan. 
 
 3. Ijtimoiy-iqtisodiy taraqqiyotning turli bosqichlaridagi mamlakatlarda tashqi iqtisodiy 
aloqalarning xususiyatlari va xalqaro iqtisodiy aloqalarning asosiy shakllari. Tashqi iqtisodiy aloqalar xalqaro 

Sement ishlab chiqarish dastlab Bekobod shahrida 1926 yilda yo’lga qo’yilgan bo’lsa, keyinchalik 
Angren (1947 yil) va Oxangaron. (1961) shaharlarida ham sement korxonalari qad ko’tardi. Bu korxonalarda 
sementdan tashqari shifer, asbotsement quvurlar va boshqa mahsulotlar ham ishlab chiqariladi. Rayonda, 
shuningdek sopol mahsulotlari (Angren), oyna, marmar va boshqa qurilish materiallariga ishlov berish 
(Gazalkent) va ko’plab g’isht zavodlari bor. Respublikada ishlab chiqariladigan temir-beton 
konstruksiyalarini, tayyor yirik panelli uylarning qismlarining yarmini Toshkent iqtisodiy rayoni ishlab 
chiqarmoqda (Toshkent, Chirchiq, Olmaliq va boshqa shaharlarda). 

Toshkent iqtisodiy rayonida yengil oziq-ovqat sanoatining 130 dan ortiq korxonalari bor. Yengil 
sanoat asosan qishloq xo’jalik mahsulotlarini qayta ishlash bilan bog’liq. Ular orasida paxta tozalash sanoati 
(Yangiyo’l, Pskent, Alimkent, Chinoz, Bo’ka, Bekobod va b.q.), lub sanoati alohida ajralib turadi 
(Respublikadagi 11 ta lub zavodning hammasi shu yerda joylashgan). 

Tayyor mahsulot ishlab chiqaruvchi korxonalardan Toshkent to’qimachilik kombinati, “Malika” 
trikotaj firmasi, “Yo’lduz” ishlab chiqarish birlashmasi, Olmaliq gilam fabrikasi, Toshkent, Chirchiq va 
Yangiyo’ldagi poyafzal korxonalarini alohida ta’kidlash joiz. 

Oziq-ovqat sanoatining go’sht, sut, o’simlik moyi, konserva, kandolat, un-non, sharob, alkogolsiz 
ichimliklar ishlab chiqarish kabi tarmoq korxonalari mavjud. Ular asosan Toshkent, Olmaliq, Angren, 
Bekobod, Chirchiq, Yangiyo’l, Qibray, Oxangaron kabi shaharlarga joylashgan. Mustaqillik yillarida 
Toshkent iqtisodiy rayonida 30 dan ortiq xorijiy Davlat investorlari bilan hamkorlikda 180 ga yaqin qo’shma 
korxonalar bunyod etildi. 

Olmaliqdagi “Albo”, Chirchiqdagi “Veskaf”, Qibraydagi “Mediz”, Toshkentdagi “UzBAT”, 
“UzItalmatorxolding”, “UzDEU elektroniks” singari korxonalar xozirda o’z mahsulotlarini eksportga ham 
chiqarishmoqda. Mazkur iqtisodiy rayonda qo’shma korxonalar tarmog’ini kengaytirish uchun barcha 
imkoniyatlar mavjud. 

Qishloq xo’jaligi. Bu tarmoq ham samarador tarmoq sanaladi. Toshkent iqtisodiy rayoni sabzavot, 
meva, kanop, don ekinlari yetishtirishda Respublikada yetakchi o’rinni egallaydi. O’zbekistonda 
yetishtiriladigan paxtani 7.5 foizi, sholini 11.0 foizi, kartoshkani 26.6 foizi, sabzavotni 24.0 foizi, xo’l mevani 
10 foizi, uzumni 5.6 foizi shu rayonga to’g’ri keladi. 

Toshkent iqtisodiy rayonning yalpi ekin maydonlari 343.8 ming ga bo’lib, shundan 301.6 ming ga 
sug’oriladigan yerlardir. 

Toshkent iqtisodiy rayonning chorvachiligi go’sht-sut yetishtirishga ixtisoslashgan. Qoramollar, 
cho’chqa va parrandalar shahar atroflarida, maxsus chorvachilik majmualarida, qo’y va echkilar esa tog’li 
rayonlarda va tog’ etaklarida boqiladi. Sug’oriladigan hududlarda ipak qurti boqiladi, sun’iy suv xavzalarida 
baliqchilik yaxshi yo’lga qo’yilgan. 

Transporti. Mazkur rayonda transport yaxshi rivojlangan. Respublikamizning bosh transport tuguni 
bo’lgan Toshkent shahri bu borada katta ahamiyat kasb etadi. Temir yo’l, avtomobil va havo transportlari 
yetakchi mavqeni egallagan. Temir yo’llarning ko’p  qismi elektrlashtirilgan. Avtomobil yo’llarining 
aksariyati qattiq koplamali yo’llardir. Iqtisodiy rayonda quvur va elektron transportlari ham bor. Markaziy 
Osiyodagi yagona metropoliten ishlab turibdi. 

Farg’ona vodiysini O’zbekistonning boshqa hududlari bilan bog’lovchi Qamchiq dovoni qurilib ishga 
tushgach, Toshkent iqtisodiy rayonining transport ahamiyati yanada ortdi. 

 
Nаzоrаt vа muhоkаmа uchun sаvоllаr. 

 
1. Iqtisodiy rayon deganda nimani tushunasiz? 
2. Iqtisodiy rayon qanday shakllanadi? 
3. Iqtisodiy rayonlashtirish uchun qanday tamoillar asos bo’ladi? 
4. O’zbekistonning hozirgi iqtisodiy rayonlari haqida nimani bilasiz? 
5. Toshkent iqtisodiy rayoni sanoati geografiyasi haqida nimani bilasiz? 
6. Toshkent iqtisodiy rayoni qishloq xo’jaligi haqida-chi? 
7. Iqtisodiy rayonning iqtisoslashgan tarmog’i qanday aniqlanadi 

